
Kirish. Maʼlumki, oxirgi oʻn yillikda axborot kommunikatsion va kompyuter texnologiya 

(AKT) lari rivoji dunyo boʻylab hamda Respublikamizda yangi bosqichga koʻtarildi. AKT 

imkoniyatlari xalq xoʻjaligining barcha sohalariga singib borishi, turmushimizni yengillatishi 

bilan bir qatorda hayotimizning ajralmas qismiga aylanib ulgurmoqda. Shu bois AKTning 

hayotimizdagi ahamiyati va roli yanada ortib bormoqda. Ayniqsa, AKT imkoniyatlaridan taʼlim 

jarayonida ham unumli foydalanish va sifatli taʼlimni amalga oshirishga katta eʼtibor 

qaratilmoqda. Boshqa fanlardagi kabi fizika fani darslarida ham dars jarayonini AKT 

imkoniyatlaridan foydalangan holda tashkil etishga katta eʼtibor qaratilmoqda. Shu jumladan 

fizika fanining turli boblariga tegishli oʻquvchilar tomonidan oʻzlashtirish va tushunish qiyin 

boʻlgan mavzularni turli dasturiy vositalar yordamida koʻrgazmali qilib oʻtish darsning 

taʼsirchanligini hamda salmogʻini oshirishga xizmat qiladi.  

Adabiyotlar tahlili va metodologiya. Fizika taʼlimida axborot texnologiyalarini 

qoʻllash//Pedagogning shaxsiy va kasbiy axborot maydonini loyihalashda axborot 

kommunikatsiya texnologiyalariga oid kompetentligini rivojlantirish. Vazirlik tizimidagi oliy 

taʼlim va ilmiy-tadqiqot muassasalari miqyosida ilmiy-anjuman materiallari. [1;B. 407–408].  

Tebranish konturidagi erkin tebranishlarni Maple dasturi yordamida oʻrganish va 

namoyish etish //Pedagogik taʼlim. [2;B. 54–59].  

Muhokama. Fizika fanining “Mexanik tebranishlar va toʻlqinlar” bobi oʻrta taʼlimda ham 

akademik litseylarda chuqur oʻrgatiladi va unga yetarlicha soatlar ajratilgan. Biz ushbu 

maqolamizda mazkur bobning “Erkin tebranishlar” mavzusini, undagi qonuniyatlar, 

tebranuvchi kattaliklar hamda energiya oʻzgarishlarini dasturiy vositalar yordamida 

animatsiyali grafiklarini hosil qilishga harakat qilamiz va shu asosda ushbu mavzuni 

oʻquvchilarga dars jarayonida yoritib berish yoʻl-yoʻriqlari haqida toʻxtalamiz.  

Hammamizga maʼlumki, akademik litsey oʻquv rejasida “Erkin tebranish” mavzusiga oid 

prujinali mayatnik va matematik mayatniklarning tebranishi, tebranish davri hamda ularning 

harakat qonuniyatlari garmonik ekanligi oʻrgatiladi. Umuman olganda, barcha gamonik erkin 

tebranuvchi barcha jismlar harakat qonuniyati sinus yoki kosinus qonuniga boʻysunadi. 

Tushunishga osonroq boʻlishi uchun muvozanat vaziyatdan chiqarilib, soʻng qoʻyib yuborilgan 

jismning tebranishidagi mexanik tebranuvchi kattaliklarni qarab chiqaylik[4; 48-52-b.]. Bunda 

jismning harakat tenglamasi 

 

cosx A t=                                                   (1) 

ko‘rinishida bo‘ladi. Bunda A – tebranish amplitudasi; ω – tebranishdagi siklik (doiraviy) 

chastota bo‘lib, u matematik mayatnik uchun 
g

 =
l

 formuladan, prujinali mayatnik uchun 

esa 
k

m
 =  formuladan foydalanib aniqlanadi. Tezlik va tezlanish tenglamalari esa 

sinA t  = −                                                 (2) 
2 cosa A t = −                                                 (3) 

ko‘rinishida bo‘ladi[3;407–408-b.]. Keling,  mana shu tenglamalar grafigi vaqt bo‘yicha qanday 

sodir bo‘lishini animatsiyali holda hosil qilamiz. Buning uchun bizga A va ω kattaliklarni 

bilishimiz kerak. Aytaylik, amplituda A=10 cm va siklik chastota ω=2π rad/s ga teng bo‘lsin. 

Mana shu berilgan hol uchun (1), (2) va (3) tenglamalar bilan funksiya grafiklarini animatsiyali 

holda namoyish etish masalasini Maple dasturiy paketidan foydalanib hal etaylik.  

Maple dasturiy paketi – bu turli (iqtisodiy, matermatik, geometrik, fizik, statistik) 

maqsadlarda foydalanishga mo‘ljallangan paketlar jamlanmasi bo‘lib, biz undan o‘zimizning 

fizikaga tegishli erkin tebranishlar mavzusini yoritishda dasturiy vosita sifatida foydalanamiz. 

Maple paketida chizma va grafiklarga oid algoritmlar with(plots): buyrug‘i bilan boshlanadi. 

Grafik chizish 2D o‘lchamli oshkor funksiyalar uchun plot buyrug‘i bilan, oshkormas 

funksiyalar esa implicitplot buyrug‘i bilan boshlanadi. Xuddi shuningdek, 3D grafiklar uchun 

plot3D va implicitplot3D buyruqlari bilan boshlanadi. Grafik funksiyasi hamda grafikka 

tegishli parametrlar (grafik rangi, qalinligi, nuqtalar soni, chiziq turi, koordinatalar diapozoni) 

qavs ichida kiritiladi, qavsdan so‘ng nuqtali-vergul (;) bilan buyruq yakunlanadi. Grafikni 

animatsion holda hosil qilish uchun 2D o‘lchamda animatecurve buyrug‘idan 3D o‘lchamda 

esa animatecurve3D buyrug‘i bilan boshlanadi. Animatsiy funksiyasi hamda animatsiyaga 

tegishli parametrlar (animatsiya rangi, qalinligi, nuqtalar soni, chiziq turi, vaqt oralig‘i, kadrlar 

soni) qavs ichida kiritiladi, qavsdan so‘ng nuqtali-vergul (;) bilan buyruq yakunlanadi.  

Natijalar 

Maple dasturiy paketiga yuqoridagi (1), (2) va (3) tenglamalar bilan funksiyalar uchun 

algoritm kiritamiz va ENTER tugmasini bosish natijasida 1-rasmdagi animatsion grafiklarga 

ega bo‘lamiz.   

>  

>  

 

 

>  

>  

>  

>  

>  

>  

>  

 a) 

 b) 

 c) 

1-rasm 

Yuqoridagi 1-a,b,c rasmlardan ko‘rinib turibdiki, koordinata, tezlik va tezlanish fazalari 

bir xil fazada tebranmas ekan. Koordinata va tezlik, tezlik va tezlanish tebranish fazalari π/2 ga, 

koordinata va tezlanish tebranish fazalari esa π ga farq qilar ekan.  

 Ana endi esa shu garmonik tebranish jarayonidagi energiya o‘zgarishlari qanday sodir 

bo‘lishini tekshirib ko‘raylik. Ma’lumki, mexanik energiya kinetik va potensial ko‘rinishida 

bo‘lishi mumkin. Erkin tebranish faqat ichki kuchlar ta’sirida sodir bo‘lgani uchun, bu 

tebranishda ishqalanish va qarshilik kuchlari bo‘lmagani uchun umumiy mexanik enrgiya 

saqlanishi kerak. Demak, erkin tebranishda kinetik va potensial energiya vaqtga bog‘liq holda 

o‘zgarishi (tebranishi), ularning yig‘indisidan iborat umumiy mexanik energiya esa saqlanishi 

kuzatilishi lozim ekan. mana shu hodisani aniamtsion holda namoyish etishga urinib ko‘raylik.    

 Erkin tebranishdagi kinetik enrgiya  

2 2 2 21 1
sin

2 2
kE m mA t  = =                                   (4) 

formulasi orqali, potensial energiya  

2 2 2 21 1
cos

2 2
pE kx mA t = =                                     (5) 

formulasi orqali, umumiy energiya esa 

2 21

2
k pE E E mA = + =                                          (6) 

formulasi orqali aniqlanishini bilamiz. Yuqoridagi (4), (5) va (6) formulalar uchun 

amplituda A=10 cm ga, siklik chastota ω=2π rad/s ga va massa m=100 gramm ga teng deb 

olaylik. Endi shu formulalardan va berilgan qiymatlardan foydalanib hamda Maple dasturiy 

paketidan yuqorida foydalanganimiz singari algoritm tuzib animatsion grafiklar hosil 

qilaylik[5; 234-236-b.]. Shunda 2-rasmdagi animatsion grafiklarga ega bo‘lamiz.   

>  

>  

 

 

 

>  

>  

>  

>  

>  

>  

>  

 
2-rasmdagi animatsion grafikdan ham ko‘rinadiki, kinetik energiya oshganda potensial 

energiya kamayar ekan va aksincha bo‘lar ekan, ammo umumiy energiya o‘zgarmas doimiy 

saqlanar ekan. Agar energiya tebranishlarini koordinata tebranishlari bilan bitta animatsion 

grafikda hosil qilsak 3-rasmdagi chizma hosil bo‘ladi.  

>  

>  

>  

>  

>  

>  

>  

>  

>  

 
3-rasm 

Yuqoridagi 3-rasmdan ko‘rinadiki, koordinata tebranishi hamda energiya tebranishlari 

chastotalari 2 mart farq qilar ekan. Boshqacha aytganda, mayatnik 1 marta tebranganda 

energiya 2 marta tebranar ekan.   

Xulosa. “Erkin tebranishlar” mavzusini Maple dasturiy paketidan dasturiy vosita 

sifatida foydalangan holda yoritdik. Bunda quyida sanab o‘tiladigan natijalarga erishildi:  

➢ erkin tebranishlarni o‘quvchilar jonli ravishda ko‘rish imkoniga ega bo‘ldi; 

➢ o‘qituvchi doskada grafiklarni bo‘r bilan chizib o‘tirish uchun vaqt sarf qilmadi va 

shuning uchun dars vaqtidan unumli foydalanildi;  

➢ darsning ta’sirchanligi oshdi;  

➢ o‘qituvchi yoki o‘quvchi hohishiga qarab parametrlarni o‘zgartirish orqali yangi 

animatsion grafikni tez fursatda hosil qilish imkoni mavjud; 

➢ koordinata, tezlik va tezlanish tebranishlaridagi farqni ko‘ra bilish imkoni paydo 

bo‘ldi;  

➢ energiya tebranishlari va koordinata tebranishlari chastotalari 2 marta farq 

qilishini jonli ravishda ko‘rish imkoni mavjud.  

